
XALQARO XUSUSIY HUQUQDA ALIMENT MAJBURIYATLARINI TARTIBGA
SOLISHNING KOLLIZION MASALALARI

Xoligova Gavhar Ramazon qizi

Annotatsiya. Ushbu maqolada xalqaro xususiy huquqda aliment majburiyatlarini tartibga solishning kollizion
masalalari ilmiy-nazariy jihatdan tahlil qgilingan. Avvalo, aliment majburiyatlari tushunchasi va ularning xalgaro
huqugqiy mazmuni bo‘yicha olimlarning qarashlari yoritiladi. Shundan so‘ng, xorijiy element bilan bog‘liq aliment
munosabatlarida yuzaga keladigan kollizion masalalar, ularni hal etishda qo‘llaniladigan asosiy prinsiplarga
e’'tibor qaratiladi. Maqolada turli davlatlar qonunchiligi va xalqaro shartnomalarda, xususan, Gaaga konvensiyalari
hamda boshqga xalqaro hujjatlarda belgilangan normalar o‘rganilgan. Shu bilan birga, ushbu sohada uchraydigan
amaliy muammolar ham tahlil etilib, olimlarning ilmiy xulosalari asosida nazariy hamda amaliy takliflar ishlab
chiqiladi.

Kalit so‘zlar: aliment majburiyatlari, xalgaro xususiy huquq, kollizion normalar, xorijiy element, Gaaga
konvensiyalari, xalqaro shartnomalar, oilaviy huqug, ilmiy qarashlar.

DOI: https://doi.org/10.47390/SPR1342V5110Y2025N75

Aliment majburiyatlari oilaviy huquq institutining ajralmas qismi bo‘lib, u nafaqat ichki
davlat qonunchiligida, balki xalqgaro munosabatlarda ham alohida o‘rin tutadi. Chunki bugungi
globallashuv sharoitida turli davlat fuqarolari o‘rtasida nikoh tuzilishi, ajralishi yoki aliment
majburiyatlarining yuzaga kelishi tobora ko‘proq uchramoqda. Bunday vaziyatlarda qaysi
davlat qonunchiligi qo‘llanishi masalasi kollizion huquqiy muammolarni keltirib chigaradi.

Chet el elementi bilan bog'liq aliment munosabatlari ko‘plab huquqiy muammolarni
keltirib chigaradi. Chunki alimentni to‘lash yoki olishda turli mamlakatlarning qonunlari o‘zaro
to‘qnashishi mumkin. Xalgaro xususiy huquqda bu holat ikki yoki undan ortiq davlat

yurisdiksiyasi o‘rtasida kelishmovchiliklarga olib keladi. Turli yuridik tizimlar o‘rtasidagi
farqlar esa aliment to‘lash, olish va qarorlarni ijro etishni murakkablashtiradi.

G.Yu.Fedoseyevaning fikricha, aliment munosabatlari xalqaro xususiy huquq obyekti
sifatida ikki asosiy talabga javob berishi lozim: birinchidan, aliment munosabatlari xalqaro
xususiy huquqiy munosabatlar obyekti doirasiga kirishi; ikkinchidan, asosiy maqsad alimentga
oid munosabatlarni xalqaro xususiy huqugqiy tartibga solinishidir[1]. Fedoseyeva yondashuvi
bu yerda aliment munosabatlarini xalqaro xususiy huquq obyekti sifatida tushunishda ikki
bosqichli konseptual filtrlash metodiga asoslanadi. Birinchi bosqich — huqugqiy tabiati va
joylashuvi: aliment munosabatlari avvalo xalgaro xususiy huquqiy munosabatlar obyekti
doirasiga kiradimi yoki yo‘qmi, degan savolga javob topish. Bu, aslida, ularni oddiy ichki huquq
munosabatlaridan farqlash, ya'ni chet el elementi mavjudligini aniqlash bilan chambarchas
boglig. Agar chet el elementi bo‘lmasa, ular xalqaro xususiy huquq doirasiga ham kirmaydi.
Ikkinchi bosqich — tartibga solish maqgsadi: agar aliment munosabatlari xalqaro xususiy huquq
obyekti deb topilsa, asosiy vazifa ularni ganday xalqaro xususiy-huquqiy tartibga solish
kerakligini belgilashdir. Bu bosqichda kollizion normalar, xalqaro shartnomalar, o‘zaro yordam
to‘g‘risidagi bitimlar va boshga huquqiy mexanizmlar ishga tushadi. Bu yondashuvning kuchli
tomoni shundaki, Fedoseyeva xalqaro xususiy huquq obyektini aniqlashni fagat “chet el
elementi bor” degan oddiy belgi bilan cheklamaydi, balki uni tartibga solish maqgsadiga
yetaklaydigan mantiqiy bosqichlarni ajratadi.

Aytish mumkinki, Fedoseyeva konsepsiyasi Konsevoyning “chet el elementi so‘ng
xalgaro xususiy huquq mexanizmi” modelidan murakkabroq va tizimliroq. Chunki u obyektni
aniqglash va shundan so‘ng qanday tartibga solishni aniqlashtirish ketma-ketligini taklif etadi.

Turli davlatlarning oila huquqiga oid moddiy-huquqiy normalari katta xilma-xillikka ega
bo‘lib, bu amaliyotda nikoh-oila huqugiy munosabatlarining turli masalalarini hal qilishda
kolliziyalarning kelib chiqishiga sabab bo‘ladi.[2] Bu xilma-xillik faqat “tashqi farqlar” bilan
cheklanmay, balki bir xil faktik holatga beriladigan huquqiy baho va tartibga solish
mexanizmlaridagi tafovutlardan kelib chiqadi. Demak, kolliziyaning ildizi ko‘pincha madaniy-
huquqiy yondashuvdagi farqlarda yotadi.

Bir xil faktik holatlarga nisbatan huqugqiy tartibga solishdagi farq kolliziyaning vujudga
kelishiga asos bo‘ladi ya’ni turli davlatlarning huqugqiy tizimlari to‘qnashuviga sabab bo‘ladi.[3]
G.K. Dmitriyeva ta’kidlaydiki, oila-nikoh munosabatlarini huquqiy tartibga solishdagi
ziddiyatlar nafaqat turli dinlar hukmronlik giladigan davlatlarning huquqiy tizimlarida, balki
bir xil e’tiqodga ega va bir huquqiy oilaga (masalan, roman-german oilasiga) mansub bo‘lgan
davlatlarda ham kuzatiladi.[4] Kosova, oila huquqi barcha mamlakatlarda qonunchilikning
konservativ tarmog‘i ekanligini ta’kidlaydi.[5] Kosovaning “oila huquqi — barcha
mamlakatlarda qonunchilikning konservativ tarmog‘i” degan xulosasi ushbu kolliziyalarning
nega tez bartaraf etilmasligini tushuntiradi. Konservativlik bu yerda ikki ma'noga ega.
Birinchidan, oila huquqidagi institutsional barqarorligi, ya'ni oila huquqi tez-tez islohot
qilinmaydi, o‘zgarishlar ehtiyotkorlik bilan joriy etiladi. Ikkinchidan, an’anaviylik — oila
munosabatlari madaniy, diniy va ijtimoiy qadriyatlar bilan chuqur bog‘langan, shu sabab milliy
o‘ziga xoslik kuchli saglanadi. Natijada, turli mamlakatlar o‘rtasida bir xillikni ta’'minlash
bo‘yicha xalqaro konvensiyalar (masalan, aliment majburiyatlariga oid Gaaga konvensiyalari)
mavjud bo‘lsa ham, moddiy-huquqiy normalardagi farglar ularning to‘liq uyg‘unlashishiga
to‘sqinlik qgiladi.

Chet el elementi bilan murakkablashgan aliment majburiyatlarida alimentlarni
hagiqatda undirish muammosi bugungi kunda ham saqlanib qolmoqda, chunki chet elda
bo‘lgan shaxslardan aliment undirish to‘g‘risidagi ko‘plab sud qarorlari (buyruglari), javobgar
joylashgan davlat bilan huquqiy yordam to‘grisida shartnoma tuzmaganligi sababli ijro
etilmaydi. Xalgaro xususiy huquqgda aliment majburiyatlarini tartibga solish moddiy va
protsessual normalarni o'z ichiga oladi. O‘z navbatida aliment munosabatlarini xalqgaro xususiy
huqugqiy jihatdan tartibga soluvchi normalarni ikki guruhga ajratish mumkin. Birinchi guruh
aliment majburiyatlarni tartibga solishga qaratilgan xalgaro konvensiyalar, davlatlar
o‘rtasidagi ikki tomonlama shartnomalar bo‘lsa, ikkinchi guruh chet el elementi bilan bilan
murakkablashgan aliment munosabatlarini kollizion tartibga solishga doir milliy qonunchilik
normalari.

D.L.Girfanovaning fikricha chet el elementi bilan murakkablashgan aliment
munosabatlarida ishtirok etish uchun taraflar oilaviy huqugning subyekti bo‘lishi lozim. Hamda
ushbu shaxslar oilaviy huquq va muomala layoqatiga ega bo‘lishi zarur.[6] D.I. Girfanovaning
fikri, ya'ni chet el elementi bilan murakkablashgan aliment munosabatlarida qatnashish uchun
taraflar oilaviy huquq subyekti bo‘lishi va oilaviy huquq hamda muomala layoqatiga ega bo‘lishi
shart degan talabi, mantigan asosli hisoblanadi. Chunki, oilaviy huquq subyekti bo‘lish —
shaxsning qonuniy tarzda oila munosabatlariga kirishish qobiliyati, ya'ni uning huquqiy
maqomini belgilaydi. Agar shaxs mazkur maqomga ega bo‘lmasa (masalan, qonun bo‘yicha oila
a'zosi hisoblanmasa), aliment munosabatlari vujudga kelmaydi. Oilaviy huquq va muomala
layoqati esa shaxsning nafagat huquqiy imkoniyatga, balki huquqiy oqibatlar keltirib
chiqaradigan xatti-harakatlarni mustaqil amalga oshirish qobiliyatiga egaligini bildiradi. Bu
xalgaro element mavjud bo‘lgan holatlarda yanada muhim, chunki turli davlatlar layoqat
yoshini va hajmini turlicha belgilaydi. Demak, Girfanovaning yondashuvi xalqaro xususiy
huquqda aliment munosabatlari subyektlarini aniq belgilash va ularning huquqiy
imkoniyatlarini chet el huquq tizimlari o‘rtasida moslashtirish uchun zarur metodologik asos
bo‘lib xizmat qiladi. Shu bilan birga, bu yondashuv amaliyotda kollizion masalalarni
kamaytirishga yordam beradi.Ammo tanqidiy nuqtai nazardan qaraganda, D.I. Girfanovaning
fikri nazariy jihatdan to‘g'ri bo‘lsa-da, amaliyotda bir nechta murakkabliklar yuzaga kelishi
mumkin. Chunki davlatlar o‘rtasida muomala layoqati me’yorlarida farqlar mavjud. Masalan,
bir davlatda nikoh yoshi 18 bo‘lsa, boshqasida 20 bo‘lishi mumkin. Bu esa taraflardan biri bir
davlat gonunchiligi bo‘yicha oilaviy huquq subyekti sanalsa-da, boshga davlat qonunchiligida
hali bu maqomga ega bo‘lmasligi holatini keltirib chiqaradi. Xalqaro xususiy huquqda
qo‘llaniladigan kollizion normalar layoqat masalasida yagona standart yaratmaydi. Shuning
uchun, Girfanova belgilagan talablarga qaramay, ayrim hollarda turli davlatlarning garorlari
o‘zaro tan olinmasligi ehtimoli saqlanib qoladi. Shu sababli, Girfanova yondashuvini amalda
samarali qo‘llash uchun xalqaro shartnomalarda yoki ikki tomonlama bitimlarda oilaviy huquq
subyektligi va layogat mezonlarini bir xilda belgilash talab etiladi.

Chet el elementi bilan murakkablashgan aliment munosabatlarida taraflarning oilaviy
huqugq subyekti bo‘lishi va huquq hamda muomala layoqatiga ega bo‘lishi hagidagi talab amaliy
nuqtai nazardan juda muhim. Chunki xalgaro xususiy huqugda huquqiy subyektlik — har
ganday huquqiy munosabatning boshlang‘ich nuqtasidir. Agar shaxs huquq subyekti sifatida
tan olinmasa yoki muomala layoqati cheklangan bo‘lsa, aliment majburiyatlarini yuzaga
keltirish yoki ularni amalga oshirishning o‘zi murakkablashadi. Shu bois, ushbu bu yondashuv

xalgaro munosabatlarda protsessual aniqlik va huquqiy xavfsizlikni ta’'minlaydi.
X.Abduraxmonova chet el elementi bilan murakkablashgan aliment munosabatlari subyektlari
haqida fikr bildirib, chet el elementi bilan murakkablashgan aliment majburiyatlarining
subyektlari bo‘lgan ota-ona va bolalar bir-birlariga nisbatan huquq va majburiyatlarga ega
bo'lishini ta’kidlaydi. Bunda voyaga yetmagan bolalarga hamda nikohsiz tug'ilgan bolalarga
(otalik belgilangandan so‘ng) aliment to‘lash bo‘yicha majburiyatlarda ota-ona tengdir deb
ta’kidlaydi. Bu yondashuv asosan moddiy-huquqiy tenglik prinsipiga asoslanadi va bolalarning
manfaatlarini himoya qilishni ustuvor deb biladi. Aynigsa, nikohsiz tug‘ilgan bolalarga nisbatan
aliment majburiyatining ota-ona uchun teng qo‘llanilishi, xalgaro maydonda ham, ichki
qgonunchilikda ham diskriminatsiya oldini olishning muhim kafolati sifatida ahamiyatli.

Ota-ona va farzandlar o‘rtasidagi chet el elementi bilan murakkablashgan mulkiy
munosabatlar kollizion-huquqgiy hamda moddiy-huquqiy usullar vositasida tartibga solinadi.
Ota-ona va farzandlar o‘rtasidagi shaxsiy nomulkiy va mulkiy munosabatlarning kollizion-
huquqiy usul orqali tartibga solinishida asosan bolaning shaxsiy qonuni hal qiluvchi
ahamiyatga ega. Xususan, roman-german huquq oilasiga mansub davlatlarning ko‘pchiligida
ota-ona va farzandlar o‘rtasidagi chet el elementi bilan murakkablashgan munosabatlarni
tartibga solishda bolaning shaxsiy qonuni kollizion bog‘lovchisi qabul gilingan. Xalgaro xususiy
huquqda ota-ona va farzandlar o‘rtasidagi mulkiy munosabatlarda asosiy muammolar aliment
majburiyatlari doirasida vujudga keladi[7]. X.B.Abduraxmonovaning bu fikri xalqaro xususiy
huquqda ota-ona va farzandlar o‘rtasidagi munosabatlarni tartibga solishda qo‘llaniladigan ikki
asosiy yondashuv — kollizion-huquqiy va moddiy-huquqiy usullarni aniq ajratib ko‘rsatgani
bilan ahamiyatlidir. U ta’kidlaganidek, kollizion-huquqiy usulda hal giluvchi omil sifatida
bolaning shaxsiy qonunini qabul qilish, aynigsa roman-german huquq oilasiga mansub
davlatlarda keng tarqalgan. Bu yondashuv mantiqan to‘gri, chunki bola bilan bog'liq
munosabatlarda uning huquqiy maqomi va manfaatlari ko‘pincha uning fuqaroligi yoki doimiy
yashash joyi qonuni bilan eng to‘gri ifodalanadi. Shunday bo‘lsa-da, amaliyotda bu prinsip turli
davlatlarning “shaxsiy qonun”ni belgilash mezonlari farqlanishi sababli bir xil natija bermasligi
mumkin. Masalan, ba’zi davlatlar shaxsiy qonunni fugaroligiga, boshqalari esa doimiy yashash
joyiga qarab aniqlaydi. Abduraxmonovaning aliment majburiyatlarini asosiy muammo sifatida
alohida ko‘rsatishi ham dolzarbdir, chunki ota-ona va farzandlar o‘rtasidagi chet el elementi
bilan murakkablashgan munosabatlarda eng ko‘p kollizion nizolar aynan aliment to‘lash tartibi,
miqdori va amal giladigan qonun tanlash masalalarida yuzaga keladi. Bu, oz navbatida,
moddiy-huquqgiy normalarni uyg‘unlashtirish yoki xalqaro shartnomalar orqali yagona
minimal standartlarni joriy etish zaruratini ko‘rsatadi. Shu jihatdan, Abduraxmonovaning
pozitsiyasi nafaqat nazariy asosga, balki amaliy yechim topishga yo‘naltirilgan bo‘lib, xalgaro
va milliy huquq o‘rtasida muvozanat yaratishga xizmat qiladi.

Ota-ona va bolalar o‘rtasidagi mulkiy munosabatlarni tartibga solishda 1973-yildagi
Gaaga konvensiyasi katta ahamiyatga ega. Bu Konvensiya oilaviy munosabatlardan kelib
chigadigan aliment majburiyatlariga taalluqli bo‘lib, ular nikoh, qarindoshlik, otalik-onalik yoki
hatto nikohsiz tug'ilgan bolaga nisbatan ham qo‘llaniladi (1-modda). U faqgat aliment
majburiyatlari bo‘yicha turli davlat qonunlari o‘rtasidagi ziddiyatlarni hal qgiladi (2-modda).
Konvensiya universal hisoblanadi. Ya'ni, uning qoidalari barcha hollarda amal qiladi - bunda
taraf davlatlardan biri ishtirokchi bo‘ladimi-yo‘qmi, yoki aliment majburiyatiga tatbiq
etiladigan huquq qaysi davlatniki ekanining ahamiyati yo‘q (3-modda).

Asosiy qoida shuki, aliment majburiyatlari aliment oluvchining (kreditorning) doimiy
yashash joyi huquqi bilan belgilanadi. Agar kreditor boshqa davlatga ko‘chib o‘tsa, ko‘chib
borganidan boshlab yangi yashash joyining qonuni amal giladi (4-modda). Bunda fagat moddiy
huquq qo‘llaniladi, teskari havolaga yo‘l qo‘yilmaydi. Agar kreditor 4-modda asosida aliment
ololmasa, tomonlarning umumiy fuqaroligi huquqi qo‘llanadi (5-modda). Agar bu asos ham
ishlamasa, da’vo qilingan davlatning ichki huquqi tatbiq etiladi (6-modda).

Aliment majburiyatlariga tatbiq etiladigan qonunchilik quyidagilarni belgilaydi
(10-modda): kim va qachon aliment talab qilishi mumkinligi, kim aliment ishi qo‘zg‘atish
huquqiga ega va bu da’vo uchun muddat gqancha, davlat organi kreditorga bergan nafaqalarni
goplab olganida garzdor gancha aliment to‘lashi kerakligi.

Konvensiya talablariga muvofiq belgilangan huquqgni qo‘llash faqat jamoat tartibiga
ochiqdan-ochiq zid bo‘lgan hollardagina rad etilishi mumkin. Biroq, qo‘llaniladigan
gonunchilikda boshqacha ko‘rsatilgan bo‘lsa ham, alimentlar miqdorini belgilashda
kreditorning ehtiyojlari va qarzdorning moliyaviy imkoniyatlari albatta hisobga olinishi lozim
(11-modda).[8]

Ushbu konvensiya chet el elementi bilan murakkablashgan aliment munosabatlarini
tartibga solishda juda muhim yuridik mexanizm hisoblanadi. Konvensiyaning universalligi
shundaki, u qo‘llaniladigan huquqgning shartnomachi davlat qonuni bo‘lishi yoki ikki davlat
o‘rtasida o‘zaro tan olish mavjudligiga bog‘liq emas — demak, huquqni qo‘llash doirasi keng va
amaliy ahamiyati yuqori.

Asosiy qoida sifatida aliment oluvchining odatdagi yashash joyi qonuni tanlangani bola
yoki boshga himoyaga muhtoj shaxs manfaatlarini maksimal darajada himoya qilishga
qaratilgan. Kreditor yashash joyini o‘zgartirganida qonunning ham avtomatik ravishda
o‘zgarishi esa real hayotdagi harakatlilik (migratsiya) sharoitiga moslashuvchan yondashuvni
ta'minlaydi. Teskari havolani istisno qilish esa kollizion jarayonlarni ortiqcha
murakkablashtirishning oldini oladi.

Shuningdek, Konvensiya bosgichma-bosqich qo‘llaniladigan kollizion bog‘lovchilar
(yashash joyi qonuni - umumiy fugarolik qonuni — forum qonuni) orqali har qanday vaziyatda
go‘llaniladigan “oxirgi chora” mexanizmini yaratadi. Jamoat tartibi istisnosi ham xalqaro
huquqda muhim himoya vositasi bo‘lib, milliy manfaatlar va asosiy huquqiy prinsiplarni
saglashga xizmat qiladi.

Eng e’tiborlisi, Konvensiya aliment miqdorini belgilashda fagat huquqiy formula emas,
balki amaliy ijtimoiy mezonlar — kreditor ehtiyojlari va qarzdor imkoniyatlarini majburiy
hisobga olish talabini qo‘yadi. Bu esa normativ tartibga solish bilan birga insoniylik va adolat
prinsiplarini ham mustahkamlaydi.

X.Abduraxmonova chet el elementi bilan murakkablashgan aliment majburiyatlarining
kollizion masalalari hagida muhim fikrlarni bildirgan. Unga ko‘ra, ota-onaning voyaga
yetmagan bolalariga ta’minot berishda va voyaga yetgan mehnatga layoqatli bolalarning ota-
onasiga nisbatan aliment majburiyatlarida yashash joy kollizion bog‘lovchisi qabul gilingan.
Bola uchun aliment oluvchi (da’vogar)ning yashash joy qonuni kollizion bog‘lovchisi aliment
munosabatlarini tartibga soluvchi norma sifatida gabul gilinganda bolaning fugaroligi mansub
bo‘lgan davlat qonuni kollizion bog'lovchisi qo‘llanilmaydi. Bolaning doimiy yashash joy qonuni
ota-ona va bolaning fugaroligi mansub bo‘lgan davlat qonunidan mustagqil bo‘lib, ular birgalikda
gaysi mamlakat hududida istiqomat gilsalar, shu mamlakat oila gonunchiligi qo‘llaniladi. Bu esa

bola manfaatlarini yaxshiroq himoyalanishiga olib keladi. Bola doimiy yashayotgan mamlakat
gonunidan foydalanish da'vogarga qulay imkoniyatlarni yaratadi. Aliment munosabatlarida
bolaning doimiy yashash joy qonuni subsidiar tarzda qabul qilingan.[9] Bola doimiy
yashayotgan mamlakat qonunidan foydalanish nafaqat da’vogarga qulaylik yaratadi, balki
aliment majburiyatlarini ijro etish jarayonini ham soddalashtiradi. Chunki, da’vo qaysi davlat
hududida ko‘rib chiqilsa, odatda shu davlatning huquqiy mexanizmlari, ijro organlari va
ijtimoiy ta’minot tizimi ishga solinadi. Bu esa aliment to‘lovlarini nazorat qilish, ijro qilish va
yetkazib berishda amaliy jihatdan samaradorlikni oshiradi.

Bundan tashqari, bolaning doimiy yashash joy qonunini qo‘llash orqali huquqni
go‘llashda bevosita mavjud ijtimoiy-iqtisodiy sharoitlar, yashash darajasi va minimal ta'minot
standartlari inobatga olinadi. Shu sababli, aliment miqdori va shakli bolaning real ehtiyojlariga
mos keladi.

Subsidiar tarzda bolaning yashash joy qonunidan foydalanish esa kollizion holatlarda
asosiy bog‘lovchi bo‘lgan boshga mezonlar (masalan, fugarolik qonuni) bilan uyg‘unlashib,
nizolarni hal etishda moslashuvchanlik beradi. Natijada, turli davlat fugaroligiga ega bo‘lgan
ota-ona va bola o‘rtasida aliment majburiyatlarini belgilashda ham, ijro etishda ham adolat va
bola manfaatlari ta’'minlanadi.

Ammo bu boradagi ayrim Yevropa davlatlari qonunchiligiga nazar solsak, aliment
majburiyatlariga nisbatan turli xil kollizion bog‘lovchilar mavjudligini ko‘rishimiz mumkin.
Finlyandiya, Gretsiya va Fransiyada umumiy fugarolik tamoyili ustuvorlik giladi. Agar aliment
majburiyatlarida subyektlarining fugaroligi bir xil bo‘lmasa, Finlyandiyada bolaning tug'ilish
paytidagi fugaroligi qonuni, Gretsiyada otaning fugaroligi qonuni, Fransiyada esa ota-onaning
yashash joyi qonuni qo‘llaniladi. Chet davlatlarda oilaning boshqa a’zolari o‘rtasidagi aliment
majburiyatlari otaning fuqaroligi qonuni (Italiya, Germaniya) yoki otaning doimiy yashash joyi
gonuni (AQSH, Angliya) bilan belgilanishi mumkin.[10] Shunday qilib, chet el huqugida ham
ushbu munosabatlarni tartibga solishda yondashuvlar birligi mavjud emas.[11]

Xulosa. Xalgaro xususiy huquqda aliment majburiyatlarini tartibga solishning kollizion
masalalari turli huquq tizimlari, xalqaro shartnomalar va amaliyotda yuzaga keladigan
muammolar bilan chambarchas bog‘liqdir. Olimlar fikrlari tahlili shuni ko‘rsatadiki, xorijiy
element bilan murakkablashgan aliment munosabatlarida qo‘llaniladigan huquqgni aniqglash va
ijro mexanizmlarini belgilash ham nazariy, ham amaliy jihatdan dolzarb hisoblanadi.

Gaaga konvensiyalari va boshqa xalqaro hujjatlar ushbu sohada muhim manba bo‘lib
xizmat qilsa-da, milliy qonunchilik bilan ularning uyg‘unligini ta’minlash doimiy e’tibor talab
etadi. Shu bilan birga, huquqiy bo‘shliglar, kollizion normalarni qo‘llashdagi turlicha
yondashuvlar va ijro mexanizmlaridagi farglar amaliy muammolarni yuzaga keltiradi.

Shunday ekan, aliment majburiyatlarining xalqaro darajada samarali tartibga solinishi
uchun ilmiy asoslangan kollizion yondashuvlarni ishlab chiqish, xalqgaro hamkorlikni
kuchaytirish hamda milliy qonunchilikni xalqaro standartlarga uyg‘unlashtirish zarurdir. Bu
esa, oxir-oqgibat, aliment majburiyatlari orqali himoyalanayotgan shaxslarning manfaatlarini
yanada to‘ligroq kafolatlashga xizmat qiladi.

